
Annotatsiya: Ushbu tezisda O’zbekiston Respublikasi “Qizil Kitobi”ning 2009 va 2019-

yildagi nashrlariga kiritilgan Karamdoshlar oilasi turlarining solishtirma taxlili keltirilgan. 

Annotation: This thesis presents a comparative analysis of the species of the family of 

Brassicaceae included in the 2009 and 2019 editions of the "Red Book" of the Republic of 

Uzbekistan. 

Аннотация: В данном тезисе представлен сравнительный анализ видов 

семейства капустных, включенных в издания 2009 и 2019 годов «Красной Книги» 

Har bir mamlakatning kelajagi inson kapitalini rivojlantirish va tabiiy boyliklarini 

saqlash, ko‘paytirish va muhofaza qilish bilan bevosita bog’liq va bu jarayon xech qachon 

o’z ahamiyatini yo’qotmagan va yo’qotmaydi ham. Bu borada milliy, davlatlar va xalqaro 

miqyosda turli chora-tadbirlar muntazam amalga oshirilib kelinmoqda. Inson kapitalini 

rivojlantirish uchun ta’lim tizimining barcha bo’g’inlarida izchil isloxotlar amalga 

oshirilmoqda. Fan va ta’limga zamonaviy innovatsiyalar samarali tatbiq qilinmoqda. Bu esa 

fanning rivojlaishi va ta’lim sifatining oshishini ta’minlaydi. 

Tabiiy resurslardan oqilona foydalanish, ko’paytirish, ularni saqlash va muxofaza 

qilish, nafaqat respublikamizda, balki butun dunyodagi dolzarb masalalardan hisoblanadi. 

Tabiiy resusrlarni saqlash va muxofaza choralarining muhim yo'nalishlaridan biri – “Qizil 

Kitob” sanaladi. O'zbekiston Respublikasi ,,Qizil Kitobi" ilk bor 1979-yilda ta’sis etilgan va 

1983-yilda nashr etilgan. O’sha nashriga 163 ta o’simlik turi kiritilgan. O'zbekiston 

Respublikasi ,,Qizil Kitobi"ning turli yillardagi nashrlariga o’simliklarning turlicha sondagi 

vakillari kiritilgan (1984-yil 163 tur,  1998-yil 301 tur, 2006-yil 325 tur, 2009-yil 326 tur, 

2016-yil 313 tur va 2019-yil 314 tur). Ushbu turlarning taqdiri bilan respublika soxa 

mutaxassislari va olimlari hamda keng jamoatchilik muttasil shug‘ullanib kelmoqda.  

Izlanishlarimizning obyekti bo’lib, O’zbekiston Respublikasi “Qizil Kitobi”ning 2009-

2019-yilgi nashrlaridagi karamdoshlar (Brassicaceae) oilasi vakillari xizmat qiladi. Izlanishlar 

davomida karamdoshlar (Brassicaceae) oilasining turlar tarkibi va solishtirma taxlili amalga 

oshirildi.  

“Qizil Kitob”ga kiritilgan o‘simlik turlariga Tabiatni muhofaza qilish xalqaro ittifoqi 

(TMQXI) tomonidan ishlab chiqilgan, 4 ta maqom (kamyoblik darajasi) bo‘yicha tasnif 

berilgan. 

O‘simlik o‘z kamyoblik darajasini u yoki bu tomonga o‘zgartirib turishi ya’ni vaqt 

o‘tishi bilan butunlay yo‘qolishi yoki ko‘payib muxofaza qilish darajasidan chiqib ketishi 

mumkin. O‘simlik dunyosini muxofaza qilishda keng omma ishtirok etgan taqdirda ijobiy 

natijalar beradi. Shundagina biz kelgusi avlodlar uchun nabobot olamini bebaho boyligini 

saqlab qolgan bo‘lamiz. 

,,Qizil Kitob"ning 2009-yilgi nashrida karamdoshlar oilasining 9 ta turi kiritilgan bo’lib, 

u jami turlarning 2.8  foizini tashkil etadi. “Qizil kitob” ga kiritilgan barcha turlar 6 ta 

turkumga mansub:  Iskandera, Achoriphragma (2), Pseudoclausia (3), Lepidium, Crambe, 

Stubendorffia. Turkumlar orasida  Pseudoclausia turkumi 3 ta tur bilan ustunlik qiladi. 

 
Yuqoridagi jadvaldan ko’rinib turibdiki, karamdoshlarning yo'qolgan yoki yo'qolish 

arafasidagi turlari (kamyoblik darajasi – 0) mavjud emas, yo'qolib borayotgan turlari (k.d. – 

1) soni  4 ta, kamyob turlari (k.d. – 2) soni 5 ta, kamayib borayotgan turlar (k.d. – 3) mavjud 

emasligini ko‘rishimiz mumkin. 

Karamdoshlar oilasiga kiritilgan o’simliklarning hayotiy shakllari Serebryakov tasnifi 

bo'yicha taxlil qilinganda, ularning barchasi yer usti o’tsimon o’simliklari bo’limiga mansub 

bo’lib, ularning 6 tasi ko‘p yillik, 3 tasi bir va ikki yillik  o'simliklar ekanligi aniqlandi. Mazkur 

o’simliklarning 7 tasi tabiiy holda o‘sib, ularning madaniylashtirilganligi haqida aniq 

ma'lumotlar keltirilmagan. Faqat 2 ta tur o’simlik O'zbekiston Respublikasi Fanlar 

Akademiyasi Botanika bog'ida o'stirilayotganligi haqida ma’lumotlar mavjud. 

  O’zbekiston Respublikasi ,,Qizil Kitob”ining 2019-yilgi nashridagi jami 314 ta turning 

karamdoshlar (Brassicaceae) oilasiga mansub 9 ta turi kiritilgan bo’lib, jami turlarning 2,9 

foizini tashkil qiladi. Bu turlar oilaning 6 ta turkumiga mansub:  Iskandera, Parrya (2), 

Pseudoclausia (2), Lepidium (2), Crambe, Spryginia. 

O’zbekiston Respublikasi “Qizil Kitobi”ning 2009-yilgi nashridan farqli ravishda 2019-

yilgi nashrida Achoriphragma va Stubendorffia turkumlariga mansub turlar ro’yhatdan 

chiqarilgan. Ularning o’rniga Parrya turkumidan 2 ta va Spryginia turkumiga mansub 1 

tadan tur kiritilgan. Lepidium turkumi L.olgae turi hisobiga oshgan va 2 taga yetgan. 

 
Yuqoridagi jadvaldan ko’rinib turibdiki, o‘simliklarning yo'qolgan yoki yo'qolish 

arafasidagi turlari (kamyoblik darajasi – 0) mavjud emas, yo'qolib borayotgan turlari (k.d. – 

1) soni  5 ta ,kamyob turlari (k.d. – 2) soni 4 ta, kamayib borayotgan turlar (k.d. – 3) mavjud 

emasligini ko‘rishimiz mumkin. 

Karamdoshlar oilasiga kiritilgan o’simliklarning hayotiy shakllari Serebryakov tasnifi 

bo'yicha taxlil qilinganda, ularning barchasi yer usti o’tsimon o’simliklari bo’limiga mansub 

bo’lib, ularning 6 tasi ko‘p yillik, 3 tasi bir va ikki yillik  o'simliklar ekanligi aniqlandi. Mazkur 

o’simliklarning 7 tasi tabiiy holda o‘sib, ularning madaniylashtirilganligi haqida aniq 

ma'lumotlar keltirilmagan. Faqat 2 ta tur o’simlik O'zbekiston Respublikasi Fanlar 

Akademiyasi Botanika bog'ida o'stirilayotganligi haqida ma’lumotlar mavjud. 

"Qizil kitob"ning 2009-2019-yildagi nashrlaridagi Karamdoshlar (Brassicaceae) oilasi 

vakillari taxlil qilinish davomida 2009-yildagi nashrga kiritilgan 9 ta o‘simlikdan Olga soxta 

klausiyasi (Pseudoclausia olgae) va Olga shtubendorfiyasi (Stubendorffia olgae) turlari 

2019-yilgi nashriga kiritilmagan. Bunga sabab, muhofaza choralari o‘z natijasini berganligini 

ko‘rishimiz mumkin. 2019-yilgi nashrida esa 2009-yildagi nashriga kiritilmagan Olga 

lepidiumi (Lepidium olgae) va Vinkler spriniginiyasi (Spryginia winklerii) turlari 

kiritilganligini guvohi bo‘ldik. 

        Turlarining muhofazaga kiritilishiga sabab tog‘ etaklarinign qishloq xo‘jaligi uchun 

o‘zlashtirilishi va chorva mollarining ko‘plab boqilishi va bundan tashqari, o‘simliklarning 

kichik maydonlarda o‘sish sharoitiga moslashmaganligi sabab bo'lganligi aniqlandi.  

 Keyingi izlanishlarda O’zbekiston Respublikasi “Qizil Kitobi”ning barcha nashrlaridagi 

karamdoshlar oilasining o’rni va ahamiyati, dorivorlik xususiyatlari yuzasidan solishtirma 

taxlili amalga oshirilishi rejalashtirilgan. Shu orqali oila vakillarining inson faoliyatidagi 

ahamiyati va tabiatdagi o‘rni haqida to‘liq ma‘lumotga ega bo‘lishimiz mumkin.    

